ინფექციის პრევენციისა და კონტროლის საკითხებისადმის მიძღვნილი გაერთიანებული შეხვედრა
                                                               2018 წლის 27 ივნისი 
             დარბაზი „რესპუბლიკა“,  რედისონ  ბლუ ივერია; რესპუბლიკის მოედანი 

2014 წლის ბოლოს ა.შ.შ.-ის დაავადებათა კონტროლისა და პრევენციის ცენტრებმა (CDC) დაიწყეს პროგრამა, რომლის მიზანიც იყო  საქართველოს შრომის, ჯანმრთელობისა და სოციალური  დაცვის სამინისტროს/დაავადებათა კონტროლისა და საზოგადოებრივი  ჯანმრთელობის ეროვნული ცენტრისათვის ტექნიკური დახმარების გაწევა  ანტიმიკრობული რეზისტენტობისა და ინფექციისა პრევენციისა და კონტროლის საკითხებზე. 
2015 წელს  CDC-მ დაიწყო სამედიცინო მომსახურებასთან ასოცირებულ ინფექციებზე(სმაი) ზედამხედველობის პროექტი, რომელშიც 5 სტაციონარი მონაწილეობდა. ამ პროექტის ფარგლებში ჩატარდა სწავლებები ინფექციის პრევენციისა და კონტროლის საკითხებზე. 
ამ ძალისხმევამ ქართული მხარისთვის უფრო ცხადი გახადა იპკ-ს სრულყოფისა და განვითარების აქტუალობა, რის შედეგადაც  საქართველოს შრომის, ჯანმრთელობისა და სოციალური დაცვის სამინისტრომ ამერიკული მხარისგან დამატებითი მხარდაჭერა მოითხოვა. 2017 წლის განმავლობაში   CDC-მ  დააფინანსა: იპკ საკითხებში ეროვნული კოორდინატორის პოზიცია,  იპკ ეროვნული გაიდლაინების განახლებისა და დანერგვის პროექტი(ამჯამად მიმდინარე)  და ბაქტერიოლოგიურ ლაბორატორიებში ამრ ტესტირების სრულყოფა და გაძლიერება.   2018 წლის მარტში ამერიკულმა მხარემ ასევე ჩაატარა იპკ სიტუაციური ანალიზი ქვეყნის მასშტაბით , იპკ სფეროში სტაციონარის დონეზე არსებული პრობლემების და გამოწვევების იდენტიფიცირებისათვის.    
2018 წლის 27 ინვისს დაგეგმილ შეხვედრაზე მოხდება ამ კვლევის დეტალური შედეგების წარდგენა, განხილვა და სამომავლო პოლიტიკის განსაზღვრა. შეხვედრის მონაწილეები  იმსჯელებენ ეროვნული დონიდან პოლიტიკის განსაზღვრასა და შესრულებაზე ყველა მონაწილე მხარის თვალთახედვის გათვალისწინებით.  

